Монгол Улсын Их Хурлын 2016 оны намрын ээлжит чуулганы 

Аюулгүй байдал, гадаад бодлогын байнгын хорооны 

11 дүгээр сарын 30-ны өдөр /Лхагва гараг/-ийн 

хуралдааны гар тэмдэглэл

 
Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлыг танилцуулж, хуралдааныг даргалав.

 
Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэйгээр 14 цаг 35 минутад Төрийн ордны “Их Эзэн Чингис хаан” танхимд эхлэв.

 
Чөлөөтэй: А.Ундраа, Т.Аюурсайхан, Д.Лүндээжанцан, Л.Оюун-Эрдэнэ,  Б.Энх-Амгалан;


Тасалсан: О.Баасанхүү, Б.Наранхүү, Я.Санжмятав, О.Содбилэг.

 
Нэг. Төрийн болон албаны нууцын тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслүүд /Монгол Улсын Ерөнхийлөгчөөс өргөн мэдүүлсэн, эцсийн хэлэлцүүлэг/

 Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга О.Очиржав, Тагнуулын ерөнхий газрын дарга Б.Хурц, Хил хамгаалах ерөнхий газрын тэргүүн дэд дарга бөгөөд Хилийн цэргийн штабын дарга Ш.Лхачинжав, Хууль зүй, дотоод хэргийн яамны Бодлогын хэрэгжилтийг зохицуулах газрын даргын үүргийг түр орлон гүйцэтгэгч Э.Энхтуяа, Зэвсэгт хүчний жанжин штабын удирдлага, холбооны хэлтсийн дарга Д.Энхбаатар, Үндэсний аюулгүй байдлын зөвлөлийн ажлын албаны ахлах референт О.Золбаяр, Гео бодлого, судлалын хүрээлэнгийн захирал Д.Мягмар, Гадаад харилцааны яамны Төрийн захиргаа, удирдлагын газрын атташе Ш.Цэнд-Аюуш, Тагнуулын ерөнхий газрын тэргүүн дэд дарга Б.Доньжчимбуу, мөн газрын Тамгын газрын дарга Ц.Хүрэлбаатар, Төрийн нууцын хэлтсийн дарга С.Сэргэлэн, Батлан хамгаалах яамны Стратеги бодлого, төлөвлөлтийн газрын ахлах мэргэжилтэн Г.Энхболд нар оролцов.


Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат нар байлцав.


Ж.Энхбаяр: -Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу зарчмын зөрүүтэй саналаар санал хураалгах шаардлагатай гэсэн томьёоллоор санал хураалт явуулъя.

Зөвшөөрсөн:
 8


Татгалзсан:

 2
 
Бүгд:


10 
 
80.0 хувийн саналаар санал дэмжигдлээ.

Санал дэмжигдсэн тул зарчмын зөрүүтэй саналын томьёоллоор санал хураалт явуулав.

Ж.Энхбаяр: 1.Төрийн болон албаны нууцын тухай хуулийг дагаж мөрдөх журмын тухай хуулийн, энэ хуулийг Төрийн болон албаны нууцын тухай хууль хүчин төгөлдөр болсон өдрөөс эхлэн дагаж мөрдөнө гэсэн агуулга бүхий 2 дугаар зүйлийг хасах нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
 8


Татгалзсан:

 2

 Бүгд:


10 
 80.0 хувийн саналаар санал дэмжигдлээ.
2.Төслийн 20 дугаар зүйлийн 20.2 дахь хэсгийн “танилцах” гэсний дараа “иргэн” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 8


Татгалзсан:

 2

 Бүгд:


10 
 80.0 хувийн саналаар санал дэмжигдлээ.
З.Төслийн 5.1.5 дахь заалтын “тээгчийн” гэснийг “мэдээллийн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 8


Татгалзсан:

 2

 Бүгд:


10 
 80.0 хувийн саналаар санал дэмжигдлээ.
4.Төслийн 17 дугаар зүйлийн 17.4 дэх хэсгийн “талаар” гэсний дараа “нууцалбал зохих” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн:
 8


Татгалзсан:

 2

 Бүгд:


10 
 80.0 хувийн саналаар санал дэмжигдлээ.
5.Улсын Их Хурлын гишүүн Н.Энхболдын гаргасан, хуулийн төслийн 13.1.5-ийн “битүүмжлэхээс хэрэглэгчид хүртэлх үйл ажиллагаа” гэснийг хасах.
13.1.ё. “Тайван цагт болон” гэснийг хасах гэсэн саналыг дэмжье гэсэн санал хураалт явуулъя.

Уг саналтай холбогдуулан Улсын Их Хурлын гишүүн Н.Энхболдын тавьсан асуултад ажлын хэсгээс Тагнуулын ерөнхий газрын дарга Б.Хурц, Гадаад харилцааны яамны Төрийн захиргаа, удирдлагын газрын атташе Ш.Цэнд-Аюуш нар хариулж, нэмэлт тайлбар хийв.


Ж.Энхбаяр: 13.1.1ё. Дипломат төлөөлөгчдийн газрын тайван цагт ажиллах ажлын журам нууцлах шаардлагагүй гэсэн саналаар санал хураалт явуулъя. 

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.
Төслийн 13.1.5-д заасан, Төрийн нууцад хамааруулсан мэдээ, баримт бичиг, эд зүйлийг битүүмжлэн хүргэх төрийн тусгай болон дипломат шуудан битүүмжлэхээс хэрэглэгчид хүртэлх үйл ажиллагаа гэснээс “битүүмжлэгчээс хэрэглэгчид хүртэлх” гэдгийг хасах гэсэн саналыг дэмжье гэсэн санал хураалт явуулъя.

Уг саналтай холбогдуулан Улсын Их Хурлын гишүүн Н.Оюундарь, Н.Энхболд, Г.Занданшатар, ажлын хэсгээс Б.Хурц нар үг хэлэв. 

Зөвшөөрсөн:
 4

Татгалзсан:

 6

 Бүгд:


10 
40.0 хувийн саналаар санал дэмжигдсэнгүй.

Ж.Энхбаяр: Төрийн албаны болон нууцын тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлж батлуулахыг дэмжье гэсэн томьёоллоор санал хураалт явуулъя.

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.

-Төрийн болон албаны нууцын тухай хуулийн төсөл болон уг хуулийн төсөлтэй холбогдуулан боловсруулсан Төрийн болон албаны нууцын тухай хуулийг дагаж мөрдөх журмын тухай, Төрийн нууцын тухай хуулийг хүчингүй болсонд тооцох тухай, Төрийн нууцын жагсаалт батлах тухай хуулийг хүчингүй болсонд тооцох тухай, Архивын тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Байгууллагын нууцын тухай хуульд нэмэлт оруулах тухай, Гүйцэтгэх ажлын тухай хуульд өөрчлөлт оруулах тухай, Дайчилгааны тухай хуульд өөрчлөлт оруулах тухай, Дипломат албаны тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай,  Инновацийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Мэдээллийн ил тод байдал ба мэдээлэл авах эрхийн тухай хуульд өөрчлөлт оруулах тухай, Патентийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтой тэмцэх тухай хуульд өөрчлөлт оруулах тухай, Төрийн бус байгууллагын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Үндэсний аюулгүй байдлын тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Цахим гарын үсгийн тухай хуульд өөрчлөлт оруулах тухай, Цөмийн энергийн тухай хуульд өөрчлөлт оруулах тухай хуулийн төсөл болон Төрийн болон албаны нууцын тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн:
 6

Татгалзсан:

 4

 Бүгд:


10 
60.0 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн Н.Оюундарь Улсын Их Хурлын чуулганы нэгдсэн хуралдаанд танилцуулахаар тогтов.

Энэ хууль гарсантай холбогдуулан Төрийн болон албаны нууцын тухай хуулийн төслийн эцсийн хэлэлцүүлгийг хийсэнтэй холбогдуулан Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу Хуралдаан даргалагчаас өгсөн чиглэл, мөн зүйлийн 23.3.-д заасны дагуу Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Цэргийн албаны тухай хуульд өөрчлөлт оруулах тухай, Сонгуулийн тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай хуулийн төсөл тус бүрээр анхны хэлэлцүүлэг хийв.
1.Сэжигтэн яллагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төсөл /анхны хэлэлцүүлэг/
Ж.Энхбаяр: Сэжигтэн яллагчийг баривчлах, цагдан хорих шийдвэрийг биелүүлэх тухай хуулийн 17 дугаар зүйлийн 17.1.6 дахь заалтын “улсын” гэснийг “төрийн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.

2.Аялал жуулчлалын тухай хуульд өөрчлөлт оруулах тухай хуулийн төсөл /анхны хэлэлцүүлэг/
Ж.Энхбаяр: Хуулийн 13 дугаар зүйлийн 13.1.3 дахь заалтын “улс” гэснийг “төр” гэж өөрчлөх гэсэн саналын томьёоллоор санал хураалт явуулъя.

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.

З.Цэргийн албаны тухай хуульд өөрчлөлт оруулах тухай хуулийн төсөл /анхны хэлэлцүүлэг/

Ж.Энхбаяр: Цэргийн албаны тухай хуулийн 5 дугаар зүйлийн 5.1 дэх хэсгийн “улсын” гэснийг “төрийн” гэж өөрчлөх гэсэн саналын томьёоллоор санал хураалт явуулъя.

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.

4.Сонгуулийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Ж.Энхбаяр: Сонгуулийн тухай хуулийн 110 дугаар зүйлийн 110.1.6 дахь заалтын “төрийн нууцын” гэснийг “төрийн болон албаны нууцын” гэж өөрчлөх  гэсэн саналын томьёоллоор санал хураалт явуулъя.

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.

5.Зөрчлийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Ж.Энхбаяр: Зөрчлийн тухай хуулийн 15.10 дугаар зүйлийн гарчгийн “төрийн нууцын” гэснийг “төрийн болон албаны нууцын” гэж, мөн зүйлийн 15.10.1 дэх хэсгийн “төрийн нууцад” гэснийг “төрийн болон албаны нууцад” гэж, “төрийн нууцтай” гэснийг “төрийн болон албаны нууцтай” гэж тус тус өөрчлөх  гэсэн саналын томьёоллоор санал хураалт явуулъя.

Зөвшөөрсөн:
 7

Татгалзсан:

 3

 Бүгд:


10 
 70.0 хувийн саналаар санал дэмжигдлээ.

Хуулийн төслийг анхны хэлэлцүүлгээр нь баталъя гэсэн горимын саналыг Улсын Их Хурлын чуулганы нэгдсэн хуралдаанд оруулъя гэсэн санал хураалт явуулъя.

Зөвшөөрсөн:
 8

Татгалзсан:

 2

 Бүгд:


10 
 80.0 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн Н.Оюундарь Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 07 минутад хэлэлцэж дуусав. 

Хоёр. Олон улсын гэрээний тухай хуулийн шинэчилсэн найруулга болон хамт өргөн мэдүүлсэн холбогдох хуулийн төслүүд /эцсийн хэлэлцүүлэг/

Хэлэлцэж буй асуудалтай холбогдуулан Гадаад харилцааны сайд Ц.Мөнх-Оргил, мөн яамны Төрийн захиргааны удирдлагын газрын захирал Н.Анхбаяр,  Олон улсын гэрээ, эрх зүйн газрын захирал А.Төмөр, мөн газрын дэд захирал Д.Билэгдорж, 2 дугаар нарийн бичгийн дарга Ж.Соёлмаа нар оролцов.

Хуралдаанд Улсын Их Хурлын Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх П.Наранбат нар байлцав.


Ж.Энхбаяр: Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу зарчмын зөрүүтэй саналаар санал хураалгах шаардлагатай гэсэн томьёоллоор санал хураалт явуулъя.

Зөвшөөрсөн:
 9


Татгалзсан:

 1
 
Бүгд:


10 
 
90.0 хувийн саналаар санал дэмжигдлээ.

Санал дэмжигдсэн тул зарчмын зөрүүтэй саналын томьёоллоор санал хураалт явуулав.

Ж.Энхбаяр: 1.Төслийн 33 дугаар зүйлийн 33.1, 33.3 дахь хэсгийг нэгтгэн доор дурдсанаар өөрчлөн найруулах:

 “33.1.Монгол Улсын шүүх албан ёсоор нийтлэгдсэн Монгол Улсын олон улсын гэрээг холбогдох хуульд заасан журмын дагуу хэрэглэнэ.” гэсэн саналын томьёоллоор санал хураалт явуулъя.

Зөвшөөрсөн:
 9


Татгалзсан:

 1

 Бүгд:


10 
90.0 хувийн саналаар санал дэмжигдлээ.

 
2.Төслийн 1 дүгээр зүйлийн 1.1 дэх хэсгийн “хүчин төгөлдөр” гэсний өмнө “соёрхон батлах, батлах,” гэж нэмэх гэсэн саналын томьёоллоор санал хураалт явуулъя.


Зөвшөөрсөн:
 7


Татгалзсан:

 3

 Бүгд:


10 

70.0 хувийн саналаар санал дэмжигдлээ.

 
3.Төслийн 1 дүгээр зүйлийн 1.1 дэх хэсэг, Долдугаар бүлгийн гарчиг, 30 дугаар зүйл дэх “хэвлэн” гэснийг хасах гэсэн саналын томьёоллоор санал хураалт явуулъя.

Зөвшөөрсөн:
 9


Татгалзсан:

 1

Бүгд:


10 

90.0 хувийн саналаар санал дэмжигдлээ.

4.Төслийн 24 дүгээр зүйлийн  24.1 дэх хэсгийг хасах гэсэн саналын томьёоллоор санал хураалт явуулъя.


Зөвшөөрсөн:
 8


Татгалзсан:

 2

 Бүгд:


10 

90.0 хувийн саналаар санал дэмжигдлээ.
5.Төслийн 33.2 дахь хэсгийн “олон улсын” гэсний өмнө “Монгол Улсын” гэж нэмэх гэсэн саналын томьёоллоор санал хураалт явуулъя.


Зөвшөөрсөн:
 9


Татгалзсан:

 1

 Бүгд:


10 
90.0 хувийн саналаар санал дэмжигдлээ.

6.Төслийн 30.7 дахь хэсгийн  “хэвлэн нийтэлж болно” гэдгийг “нийтэлнэ” гэж өөрчлөх гэсэн саналын томьёоллоор санал хураалт явуулъя.

Уг саналтай холбогдуулан Улсын Их Хурлын гишүүн Г.Занданшатар, ажлын хэсгээс Ц.Анхбаяр нар үг хэлэв. 


Зөвшөөрсөн:
 5


Татгалзсан:

 5

Бүгд:


10 
50.0 хувийн саналаар санал дэмжигдсэнгүй.

Олон улсын гэрээний тухай хуулийн шинэчилсэн найруулга болон хамт өргөн мэдүүлсэн холбогдох бусад хуулийн төсөл тус бүрээр нь санал хураалт явуулав.

Ж.Энхбаяр: 1.Олон улсын гэрээний тухай хуулийн шинэчилсэн найруулгын төслийг Улсын Их Хурлын чуулганы нэгдсэн хуралдаанаар  хэлэлцүүлж батлуулахыг дэмжье гэсэн томьёоллоор санал хураалт явуулъя.


Зөвшөөрсөн:
 9


Татгалзсан:

 1

 Бүгд:


10 
90.0 хувийн саналаар санал дэмжигдлээ.

2.Монгол Улсын Засгийн газрын тухай хуулийн зарим хэсгийг хүчингүй болсонд тооцох тухай хуулийн төслийг Улсын Их Хурлын чуулганы нэгдсэн хуралдаанаар  хэлэлцүүлж батлуулахыг дэмжье гэсэн томьёоллоор санал хураалт явуулъя.


Зөвшөөрсөн:
 9


Татгалзсан:

 1

 Бүгд:


10 
90.0 хувийн саналаар санал дэмжигдлээ.

3.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлж батлуулахыг дэмжье гэсэн томьёоллоор санал хураалт явуулъя.


Зөвшөөрсөн:
10


Татгалзсан:

 0

 Бүгд:


10 
100.0 хувийн саналаар санал дэмжигдлээ.

Байнгын хорооноос гарах танилцуулгыг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.


Хуралдаан 47 минут үргэлжилж, 15 цаг 25 минутад өндөрлөв.


Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН 


БАЙНГЫН ХОРООНЫ ДАРГА 




Ж.ЭНХБАЯР

Тэмдэглэл хөтөлсөн:

ПРОТОКОЛЫН АЛБАНЫ 


ШИНЖЭЭЧ 







Д.ЦЭНДСҮРЭН
УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ

АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ

11 ДҮГЭЭР САРЫН 30-НЫ ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Ж.Энхбаяр: Эрхэм гишүүдийнхээ энэ өдрийн амгаланг айлтгая. Байнгын хорооны гишүүдийн ирц бүрдсэн байна.

Аюулгүй байдал, гадаад бодлогын байнгын хорооны  11 дүгээр сарын 30-ны өдрийн хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя.

Нэгдүгээр асуудал, Төрийн болон албаны нууцын тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслүүд. /Монгол Улсын Ерөнхийлөгчөөс өргөн мэдүүлсэн, эцсийн хэлэлцүүлэг/.

Дараагийн асуудал, Олон улсын гэрээний тухай хуулийн шинэчилсэн найруулга болон хамт өргөн мэдүүлсэнтэй холбогдох бусад хуулийн төслүүд /Засгийн газраас өргөн мэдүүлсэн, эцсийн хэлэлцүүлэг/.

Хэлэлцэх асуудалтай холбоотойгоор өөр саналтай гишүүд байна уу? 


Алга байна. Хэлэлцэх асуудлаа баталъя. 

90 хувийн саналаар хэлэлцэх асуудал дэмжигдлээ.

Нэгдүгээр асуудал, Төрийн болон албаны нууцын тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслүүд. /Монгол Улсын Ерөнхийлөгчөөс өргөн мэдүүлсэн, эцсийн хэлэлцүүлэг/.

Ажлын хэсгийг танилцуулъя. Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга О.Очиржав, Тагнуулын ерөнхий газрын дарга Б.Хурц, Хил хамгаалах ерөнхий газрын тэргүүн дэд дарга бөгөөд Хилийн цэргийн штабын дарга Ш.Лхачинжав, Хууль зүй, дотоод хэргийн яамны Бодлогын хэрэгжилтийг зохицуулах газрын даргын үүргийг түр орлон гүйцэтгэгч Э.Энхтуяа, Зэвсэгт хүчний жанжин штабын удирдлага, холбооны хэлтсийн дарга Д.Энхбаатар, Үндэсний аюулгүй байдлын зөвлөлийн ажлын албаны ахлах референт О.Золбаяр, Гео бодлого, судлалын хүрээлэнгийн захирал Д.Мягмар, Гадаад харилцааны яамны Төрийн захиргаа, удирдлагын газрын атташе Ш.Цэнд-Аюуш, Тагнуулын ерөнхий газрын тэргүүн дэд дарга Б.Доньжчимбуу, мөн газрын Тамгын газрын дарга Ц.Хүрэлбаатар, Төрийн нууцын хэлтсийн дарга С.Сэргэлэн, Батлан хамгаалах яамны Стратеги бодлого, төлөвлөлтийн газрын ахлах мэргэжилтэн Г.Энхболд нарын ажлын хэсэг хүрэлцэн ирсэн байна. 

Зарчмын зөрүүтэй саналын томьёолол гарах ёстой байгаа. 

Дэгийн тухай хуулийн 23 дугаар зүйлийн 23.2.3-т заасны дагуу анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзвэл дахин санал хураалгах ийм горим байгаа. Энэ юутай холбоотой вэ гэвэл хуралдаан даргалагчаас өгсөн чиглэлүүд байгаа. Зарим нэг нэр томьёог цэгцлэх, зарим нэг хуулийн дагаж өөрчлөгдөх хуулийг дутуу орхигдуулсантай холбоотойгоор  энэ асуудлаа зохицуулж, Байнгын хороон дээр шийдвэрлэх ийм үүрэг өгөгдсөн байна.

Ингээд зарчмын зөрүүтэй санал хураалгах шаардлагатай гэсэн томьёоллоор санал хураалт явуулъя.
80.0 хувийн саналаар зарчмын зөрүүтэй санал хураалгах шаардлагатай гэж үзлээ.

4 санал ажлын хэсэг гаргасан байна. Энэ саналуудыг уншиж танилцуулъя. 
1.Төрийн болон албаны нууцын тухай хуулийг дагаж мөрдөх журмын тухай хуулийн, энэ хуулийг  Төрийн болон албаны нууцын тухай хууль хүчин төгөлдөр болсон өдрөөс эхлэн дагаж мөрдөнө гэсэн агуулга бүхий 2 дугаар зүйлийг хасах гэсэн ийм санал байна.
Санал хураалт. 80 хувийн саналаар дэмжигдлээ.
2.Төслийн 20 дугаар зүйлийн 20.2 дахь хэсгийн “танилцах” гэсний дараа “иргэн” гэж нэмэх. 
Санал хураалт. 80 хувийн саналаар дэмжигдлээ.
З.Төслийн 5.1.5 дахь заалтын “тээгчийн” гэснийг “мэдээллийн” гэж өөрчлөх.
Санал хураалт. 80 хувийн саналаар дэмжигдлээ.
4.Төслийн 17 дугаар зүйлийн 17.4 дэх хэсгийн “талаар” гэсний дараа “нууцалбал зохих” гэж нэмэх.
Санал хураалт. 80 хувийн саналаар дэмжигдлээ.
5.Улсын Их Хурлын гишүүн Нямаагийн Энхболд, хуулийн 13.1.5-ийн “битүүмжлэхээс хэрэглэгчид хүртэлх үйл ажиллагаа” гэснийг хасах.
13.1.ё. “Тайван цагт болон” гэснийг хасах гэсэн ийм хоёр санал байна. Саналаа тайлбарлая.
Н.Энхболд: 13.1.1.ё-д нь ингэж байгаа юм. Хилийн чанадад ажиллаж байгаа дипломат төлөөлөгчийн газрын тайван цагт болон онцгой нөхцөл байдал үүссэн үед ажиллах төлөвлөгөө, ажлын удирдамж гэж байгаа.  Энэ тайван цагт нэг их нууцлаад байх юм бол байдаггүй юм даа. Бид нар бас тэнд ажиллаж байсан хүмүүсийн хувьд мэдэх юм. 
Нөгөө дэх нь хуучин дипломат шуудан зөөж байсан дэгтэй холбоотой 13.1.5.й.энэ хуулиар төрийн нууцад хамааруулсан мэдээ, баримт бичиг, эд зүйлийг битүүмжлэн хүргэх  төрийн тусгай болон дипломат шуудан гэж байгаа юм. Үүнийг тэгээд битүүмжлэхээс хэрэглэгчид хүртэлх үйл ажиллагаа гэдэг нь өөрөө одоо ингээд гарын үсэг зураад яамны ажилтан юм уу? Хариуцлагатай ажилтан хүнд өгөөд, яг өөрөө барьж явж яваад аваачаад тушаагаад, гарын үсэг зураад өгчихдөг. Үүнийг тэгээд нэгдүгээрт  нууцлаад байх боломжгүй. Хоёрт,  ингэх шаардлага байхгүй дээ, бараг. Илүү л, тагнуулынхан авч явах юм уу? Шуудан зөөх болгонд тагнуулаас хүн явж байх юм уу? Эсхүл.  Тэнд дотор чинь дипломат шуудан чинь бүгдээрээ л нууцтай хамааралтай юмнууд байгаа шүү дээ, энэ бол илүү ажил болно гэж би бодож байна.
Гадаад яамныхан маань юу гэж бодож байна вэ? 
Ж.Энхбаяр: Энэ дээр ажлын хэсгээс хэлэх зүйл байна уу? Хүрэлбаатар аа? Хурц дарга.
Б.Хурц: Би хариулъя. Дипломат шуудан өөрөө дотроо ангилалтай байдаг. “А” шуудан гээд тагнуулын байгууллагын шуудан явдаг. Гадаад яамны шуудангаас гадна тусдаа “А” ангиллын шуудан байдаг, өнөөдөр хүртэл байгаа.
Түүнийг дипломат ажилтнууд өөрсдөө нууцын баталгаа аваад явдаг. Бид нар одоо эмзэглээд, сүүлийн үед Пүрэвсүрэн сайд, одоо Мөнх-Оргил сайдтай яриад байгаа юм нь энэ. Энэ дипломат ажилтан байтугай МИАТ-ийн экипажийн онгоцоор шуудан явж байгаа юм. Экипажаар өгөөд, ингээд ийм задгай байдалд орчхоод байгаа юм.  Өөрөө хүртэл би онгоцонд Москвад буух гээд тээшээ дээрээс авах гэсэн чинь хоёр боодол дипломат шуудан эзэнгүй хэвтэж байгаа юм, үндсэндээ бол. Дипломат шуудангаар олон юм явна. Улсын, төрийн нууцтай холбоотой юм явна. Энэ дээр би санал нийлэхгүй байна.
Ж.Энхбаяр: Тайван цагт болно гэснийг хасах гэж байна. 13.1.1.ё. Энэ дээр хэн хариулах вэ? 
Ер нь онцгой нөхцөл байдал үүсэхэд ажиллах төлөвлөгөө, ажлын удирдамжийг нууцлаад, тайван цагт ажиллах төлөвлөгөө, ажлын удирдамжийг нууцлах шаардлага байхгүй гэж үзэж байна. Зөв үү? 13.1.1.ё.
Б.Хурц: элчин сайдын яамны аюулгүй байдал, элчин сайдын яамны өргөө гээд одоо өөр өөр газруудад олон түрээсийн байр гээд маш их олон юм бий л дээ. Тэгээд ямар ч нөхцөлд гаднын байгууллагад энэ бол ил байж болохгүй л асуудал. 
Ж.Энхбаяр: Гадаад хэргийн яамнаас хариулъя.
Ш.Цэнд-Аюуш:  13.1.1.ё-д, дурдсанаар бол Хилийн чанадад ажиллаж байгаа дипломат төлөөлөгчийн газрын тайван цагт болон онцгой нөхцөл байдал үүссэн үед ажиллах төлөвлөгөө гэж байгаа. Яг өнөөдрийн байдлаар бол онцгой нөхцөл байдал үүссэн үед ажиллах төлөвлөгөө, ажлын удирдамж бол нууцад хамаараад явж байгаа. Тайван цагт ажиллах төлөвлөгөө бас өөрөө нууцад орчих гээд байгаа юм. Тийм л харагдаж байна. Тэгэхээр сая Энхболд гишүүний гаргасан саналыг дэмжиж байна. Яагаад гэвэл өнөөдөр элчин сайдын яам тухайн дипломат төлөөлөгчийн газар юу хийх гэж байгаа юм бэ? Иргэдтэй яаж харьцах гэж байгаа юм бэ? Тэр бүх үйл ажиллагааны төлөвлөгөө нь өөрөө нууцад орчих юм бол бас нэлээн хүндрэл үүсэх л юм шиг харагдаж байна.
Ж.Энхбаяр: Дипломат шуудантай холбоотой асуудал дээр?  15.1.5й.
Ш.Цэнд-Аюуш: Энэ дээр болохоор дипломат шуудан өөрөө өнөөдөр ч гэсэн төрийн нууцлалд ороод явж байгаа, төрийн нууцад хамаардаг. Энэ дээр дипломат шуудан гэчхээд, битүүмжлэхээс хэрэглэгчид хүрэх үйл ажиллагаанд  гэхээр Энхболд гишүүний санал бас зөв л сонсогдоод байна. Тухайн тэр өнөөдрийн байдлаар дипломат шууданг Гадаад яамны дипломат ажилтнуудаас гадна тангараг өргөсөн албан болон дипломат паспорттой иргэд авч явж байгаад хүргэж өгдөг. Тэд нарыг Гадаад яамнаас хүлээж аваад тухайн суугаа орны дипломат төлөөлөгчийн газар хүртэлх тэр процессыг энд нууцад оруулах ямар ч боломжгүй. Үйл ажиллагаа гэдэг нь өөрөө хүлээж авснаас хойш.
Шуудан дотор орж байгаа тэр мэдээлэл бол нууцдаа байна л гэсэн үг.
Ж.Энхбаяр: Хамгийн гол нь энэ чинь ерөнхий мэдээлэл байна шүү дээ, заавал төрийн нууцад орсон нууцалбал зохих төрийн нууцад хамаарах мэдээллийг  хүргэх үйл ажиллагааг нууцална гэж байгаа шүү дээ, битүүмжлэн хүргэх ажил. 
Эхний 13.1.1ё гэдэг заалттай холбоотой саналаар санал хураалт явуулъя.
Дипломат төлөөлөгчдийн газрын тайван цагт ажиллах ажлын журам нууцлах шаардлагагүй гэсэн саналаар санал хураалт явуулъя. 

Санал хураалт. 80 хувийн саналаар дэмжигдлээ.
Төслийн 13.1.5-д заасан, Төрийн нууцад хамааруулсан мэдээ, баримт бичиг, эд зүйлийг битүүмжлэн хүргэх төрийн тусгай болон дипломат шуудан битүүмжлэхээс хэрэглэгчид хүртэлх үйл ажиллагаа гэснээс “битүүмжлэгчээс хэрэглэгчид хүртэлх” гэдгийг хасах гэсэн санал байна.
Дотоод журам байгаа шүү дээ. Нууцтай харьцах журам ирлээ. Гарын үсгээ зурлаа, нууцын шугамаар явна. Хариуцлагатай байх талаасаа үүнийг оруулж өгөх нь зүйтэй гэж бодоод байгаа юм.
Оюундарь гишүүн үг хэлье.
Н.Оюундарь:  Энэ тохиолдолд энэ чинь өөрөө процесс болоод байна л даа, Энхболд даргын зөв гэж ойлгож байна. Энэ хуулиар төрийн нууцад хамааруулсан мэдээ, баримт бичиг, эд зүйлийг  битүүмжлэн хүргэх төрийн тусгай болон дипломат шуудан битүүмжлэхээс хэрэглэгчид хүртэлх үйл ажиллагааг нууцлах ямар ч боломжгүй шүү дээ. Тэртэй тэргүй тэр дипломат шуудангаа авлаа, гар тээшиндээ авлаа, өөрөөсөө холдуулахгүй явлаа. Онгоцонд суулаа, онгоцноосоо буулаа, элчин сайдын яаманд дипломат төлөөлөгчийн газар хүргэлээ. Тэр бол нууцлагдах ямар ч боломж бололцоо байхгүй. Дараа нь бид нар энэ хуулийг хэрэгжүүлж чадахгүй тийм нөхцөл үүсээд байгаа юм. 
Нөгөө талаар дипломат шуудан манай Цэнд-Аюуш эрхлэгч  бол яг л түүнийг мэдэж байгаа. Явуулъя гэхээр бас хүн тэр болгон олддоггүй. Тэр болгон Болгар уруу, тэр болгон Унгар уруу яваад байдаггүй юм билээ. Яг ийм дипломат шуудан түгээх эрх бүхий этгээдүүд. Тэр болгонд бид нар чинь, эсхүл бид нар тусгайлан хүн томилоод шуудан зөөгчөөр явуулах юм бол тэгвэл социализмын үед шиг зардал гаргаж курьерыг тусгай тэр ажлыг хийдэг тийм хүнээр л хийдэг байсан. Одоо бол хэн нэг нь, одоо би явлаа гэж бодоход би тийшээ явж байна аа, надад дайх шуудан байна уу гээд яамныхаа нууцаас асуучихна шүү дээ. Тэгээд л тэр дипломат шууданг хүргэж болж байгаа юм.
Гэтэл энэ үйл ажиллагаа чинь, энэ чинь өөрөө үйл явц, процессыг бид нар нууцлах боломж бололцоо байхгүй байна гэсэн тийм саналтай байна.
Ж.Энхбаяр: Ийм зүйл байна. Энэ Гадаад хэргийн яам үүнийг хийх бололцоогүй болохоор үүнээс гаргая гэдэг тайлбар бас жаахан буруу л  даа. Нэгэнт нууцалбал зохих мэдээллийн нууцын аюулгүй асуудлыг хангах үүрэгтэй шүү дээ. 

Нямаагийн Энхболд гишүүн.

Н.Энхболд: Дипломат шуудан дээр чинь бүр дипломат шуудан гээд юм наагаад явуулдаг, нууцлах байтугай. Тэгээд түүнийг очиж хил гааль дээр үзээд, энэ бол дипломат шуудан юм байна үздэггүй, нээдэггүй, задалддаггүй тийм журамтай. Тэгээд нууцын юмыг чинь дипломат, хамгийн наад зах нь тийм байгаа юм. Дипломат шуудан мөн юм уу? Биш юм уу? Мөн би нууцаар аваад явж байгаа гэж хэлэхгүй шүү дээ. Тэгээд тийм тийм юмнуудаас эхлээд  юм гарна, үүнийгээ орхичхоод, хасчхаад тэгээд дараа нь журмандаа өөрчлөлт оруулдаг юм уу, тийм л юм байхгүй бол хуульд ингээд оруулчихаар үүнийг хэрэгжүүлэхэд хэцүү болно. Үндсэндээ дипломат шуудангаараа голдуу нууц л юмнууд явж байгаа. Тэгээд дипломат шуудан явах болгонд үүнийг операци зохиодог, түүнийгээ нууцалдаг. Бичиг наахгүй, дипломат шуудан гэх тэмдэггүй явуулах юм уу? Яах юм бэ? Түүнийг очоод нөгөө газар нь тийм юм байхгүй байна шүү дээ, албан ёсны дипломат шуудан гэж хэн яаж мэдэх юм бэ гээд нээж үзээд, онгойлгоод, ёстой нөгөө нууц нь задрах юм жишээ нь гарч болно шүү дээ, практикт. Тэгэхээр энэ өөрөө жаахан тийм юм болчихжээ, үүнийг хасах хэрэгтэй. Тэгж байгаад дараа нь өөр бусад журмаар зохицуул л даа. Тэр нууцалдаг, гарын үсэг өгдөг, баталгаа гаргадаг юмнуудаа нарийн болгодог юм уу? Эсхүл тийм хүмүүсээр явуулахгүй, зөвхөн ийм статустайгаар хүнээр явуулна ч гэдэг юм уу? Ер нь цагаа болохоор хүн олддоггүй юм даа.

Ж.Энхбаяр: Ажлын хэсгээс тайлбар байна уу? Хурц дарга.

Б.Хурц: Оюундарь гишүүний хэлж байгаа бол үнэн л дээ. Энэ бол зардал мөнгө, курьерийн асуудал олон жил ингээд замбараагүй, задгайрах тал уруугаа явчихсан. Гадаад яамны шуудан бол үндсэндээ тухайн орны улс төр, эдийн засаг болон элчин сайдын яамны ахуй, аж ахуйн  иймэрхүү асуудалтай юм явна. Манай шууданд шаардлагатай үед техник явна, бусад юм явна. Тэр байтугай дээрээ алт хүртэл явж байсан, бэлэн их мөнгө явж байсан иймэрхүү юмнууд гардаг юм. Тийм болохоор шаардлагатай үед бид нар курьер томилж байх асуудал.

Ж.Энхбаяр: Занданшатар гишүүн.

Г.Занданшатар: Энгийн дипломат шуудангийн хувьд хэдийгээр нууцалдаг боловч элчин сайдын яамны мэдээ мэдээллүүд паспортууд, консулын үйлчилгээний холбогдох баримт бичгүүдийг нууцлаад ердийн журмаараа яваад байж болох байх. Нөгөө талаасаа энэ хуулиар төрийн нууцад хамаарах бичиг баримт, мэдээ мэдээлэл гэхээр төрийн онц чухал нууц, маш нууцад хамаарагдах тусгай шуудангийн асуудал, тэгээд холбогдох байгууллагуудын нууцын горимоор курьерээр явдаг ажиллагааг нь гэж ойлгоод, үүнийг хоёр салгаж ойлгохгүй бол нэг талаасаа ингээд энгийн шуудангийн хувьд хүндрүүлээд байвал хэцүү. Тэнд чинь хүмүүсийн паспорт голдуу явж байдаг, консулын үйлчилгээний баримт бичиг, элчин сайдын яамны мэдээ мэдээллүүд, тухайн оронд суугаа  орны мэдээ мэдээлэл гээд, зарим тохиолдолд бас тагнуулын консулын өөр өөр юмнуудыг энд ярих, ярихгүй юмнууд энэ дотроо хамрагдаад байгаа учраас нарийвчилж, салгаад, ойлгоцыг нь энэ дотроо багтаагаад сүүлдээ журмаараа нарийвчилж зохицуулаад явахгүй бол бас шууд одоогийнх шиг дэндүү задгай байлгаж болохгүй, бас бүх юмыг ингээд хамааруулаад явчих юм бол хэтэрхий хамаарна. Ингээд хоёр ацтай л юм болоод байх шиг байна.

Ж.Энхбаяр: Ойлголоо. Санал хураалт.  Хамгийн гол нь төрийн нууцад хамааруулсан мэдээ, баримт бичиг, эд зүйл. Бид нууцалбал зохих мэдээллүүдээ шалгууруудыг нь өндөр болгоод гаргачихсан байгаа шүү дээ, энэ хуулийн гол зохицуулалт маань. 

Энэ ганц Гадаад хэргийн яамны асуудал биш юм гэж гишүүд маань ойлгоорой.

Санал хураалт: 

Энэ санал дэмжигдсэнгүй. 

Зарчмын зөрүүтэй санал хураагдаж дууслаа. 

Одоо Төрийн албаны болон нууцын тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлж батлуулахыг дэмжье гэсэн томьёоллоор санал хураалт явуулъя.

80.0 хувийн саналаар дэмжигдлээ.

Төрийн  болон албаны нууцын тухай хуулийн төслийг дагаж мөрдөх журмын тухай хуулийн төслийг Улсын Их Хурлын чуулганы нэгдсэн хуралдаанаар хэлэлцүүлж батлуулах ёстой. Энд нэлээн олон хууль байна. Би бүгдийг нь багцлаад уншъя.

Төрийн болон албаны нууцын тухай хуулийн төсөл болон уг хуулийн төсөлтэй холбогдуулан боловсруулсан Төрийн болон албаны нууцын тухай хуулийг дагаж мөрдөх журмын тухай, Төрийн нууцын тухай хуулийг хүчингүй болсонд тооцох тухай, Төрийн нууцын жагсаалт батлах тухай хуулийг хүчингүй болсонд тооцох тухай, Архивын тухай хуульд өөрчлөлт оруулах тухай, Ашигт малтмалын тухай хуульд өөрчлөлт оруулах тухай, Байгууллагын нууцын тухай хуульд нэмэлт оруулах тухай, Гүйцэтгэх ажлын тухай хуульд өөрчлөлт оруулах тухай, Дайчилгааны тухай хуульд өөрчлөлт оруулах тухай, Дипломат албаны тухай хуульд өөрчлөлт оруулах тухай, Захиргааны ерөнхий хуульд өөрчлөлт оруулах тухай,  Инновацийн тухай хуульд өөрчлөлт оруулах тухай, Кадастрын зураглал ба газрын кадастрын тухай хуульд өөрчлөлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Мэдээллийн ил тод байдал ба мэдээлэл авах эрхийн тухай хуульд өөрчлөлт оруулах тухай, Патентийн тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтой тэмцэх тухай хуульд өөрчлөлт оруулах тухай, Төрийн бус байгууллагын тухай хуульд өөрчлөлт оруулах тухай, Түгээмэл тархацтай ашигт малтмалын тухай хуульд өөрчлөлт оруулах тухай, Үндэсний аюулгүй байдлын тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Цахим гарын үсгийн тухай хуульд өөрчлөлт оруулах тухай, Цөмийн энергийн тухай хуульд өөрчлөлт оруулах тухай хуулийн төсөл болон Төрийн болон албаны нууцын тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслийг баталъя гэсэн санал хураалт явуулъя.

Чуулганы нэгдсэн хуралдаанаар хэлэлцүүлнэ.

60 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Оюундарь танилцуулахаар тогтов.

Энэ хууль гарсантай холбогдуулан Төрийн болон албаны нууцын тухай хуулийн төслийн эцсийн хэлэлцүүлгийг хийсэнтэй холбогдуулан Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу Хуралдаан даргалагчаас өгсөн чиглэл, мөн зүйлийн 23.3.-д заасны дагуу Сэжигтэн, яллагдагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай, Аялал жуулчлалын тухай хуульд өөрчлөлт оруулах тухай, Цэргийн албаны тухай хуульд өөрчлөлт оруулах тухай, Сонгуулийн тухай хуульд өөрчлөлт оруулах тухай, Зөрчлийн тухай хуульд өөрчлөлт оруулах тухай хуулийн төсөл тусбүрээр анхны хэлэлцүүлэг хийнэ.

1.Сэжигтэн яллагчийг баривчлах, цагдан хорих шийдвэрийг биелүүлэх тухай хуульд өөрчлөлт оруулах тухай хуулийн төсөл /Анхны хэлэлцүүлэг/.

Энд ямар асуудал байгаа вэ гэхээр, Сэжигтэн яллагчийг баривчлах, цагдан хорих шийдвэрийг биелүүлэх тухай хуулийн 17 дугаар зүйлийн 17.1.6 дахь заалтын “улсын” гэснийг “төрийн” гэж өөрчлөх гэсэн хуулийн анхны хэлэлцүүлэг байна.

Хуулийн төсөлтэй холбогдуулан асуулт асууж, үг хэлэх гишүүн байна уу? Алга байна.

Санал хураалт явуулъя. Улсын гэснийг төрийн гэж өөрчлөх.

80.0 хувийн саналаар дэмжигдлээ.

2.Аялал жуулчлалын тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Хуульд, хуулийн  13 дугаар зүйлийн 13.1.3 дахь заалтын “улс” гэснийг “төр” гэж өөрчлөх гэсэн саналын томьёоллоор санал хураалт явуулъя.

80.0 хувийн саналаар санал дэмжигдлээ.

З.Цэргийн албаны тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя.

Цэргийн албаны тухай хуулийн 5 дугаар зүйлийн 5.1 дэх хэсгийн “улсын” гэснийг “төрийн” гэж өөрчлөх  гэсэн саналын томьёоллоор санал хураалт явуулъя.

80.0 хувийн саналаар санал дэмжигдлээ.

4.Сонгуулийн тухай хуульд өөрчлөлт оруулах тухай хуулийн төслийн анхны хэлэлцүүлэг.

Сонгуулийн тухай хуулийн 110 дугаар зүйлийн 110.1.6 дахь заалтын “төрийн нууцын” гэснийг “төрийн болон албаны нууцын” гэж өөрчлөх  гэсэн саналын томьёоллоор санал хураалт явуулъя.

80.0 хувийн саналаар санал дэмжигдлээ.

5.Зөрчлийн тухай хуульд өөрчлөлт оруулах тухай хуулийн төслийн анхны хэлэлцүүлэг.

Зөрчлийн тухай хуулийн 15.10 дугаар зүйлийн гарчгийн “төрийн нууцын” гэснийг “төрийн болон албаны нууцын” гэж, мөн зүйлийн 15.10.1 дэх хэсгийн “төрийн нууцад” гэснийг “төрийн болон албаны нууцад” гэж, “төрийн нууцтай” гэснийг “төрийн болон албаны нууцтай” гэж тус тус өөрчлөх  гэсэн саналын томьёоллоор санал хураалт явуулъя.

70.0 хувийн саналаар санал дэмжигдлээ.

Дээрх 5 хуулийн төслийн анхны хэлэлцүүлгийг хийсэн талаарх Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Оюундарь танилцуулахаар тогтов.

Энэ хуулийн төслийг анхны хэлэлцүүлгээр нь баталъя гэсэн горимын саналыг Улсын Их Хурлын чуулганы нэгдсэн хуралдаанд оруулъя гэсэн санал хураалт явуулъя.


80.0 хувийн саналаар санал дэмжигдлээ.

Ажлын хэсэгт баярлалаа.

Хоёрдугаар асуудал. Олон улсын гэрээний тухай хуулийн шинэчилсэн найруулга болон хамт өргөн мэдүүлсэн холбогдох хуулийн төслүүд /Эцсийн хэлэлцүүлэг/.
Хэлэлцэж буй асуудалтай холбогдуулан Гадаад харилцааны сайд Ц.Мөнх-Оргил, мөн яамны Төрийн захиргааны удирдлагын газрын захирал Н.Анхбаяр,  Олон улсын гэрээ, эрх зүйн газрын захирал А.Төмөр, мөн газрын дэд захирал Д.Билэгдорж,  мөн газрын 2 дугаар нарийн бичгийн дарга Ж.Соёлмаа нар оролцов.

Эцсийн хэлэлцүүлэгтэй холбогдуулан Улсын Их Хурлын чуулганы хуралдааны дэгийн тухай хуулийн 23.2.3-д заасны дагуу гишүүдийн гуравны хоёроос доошгүй нь дахин санал хураалгах шаардлагатай гэж үзвэл зарчмын зөрүүтэй саналаар санал хураалгах ёстой. 

Гишүүдээс  нэлээн олон зарчмын зөрүүтэй саналууд гарчихлаа. 

Ингээд  дахин санал хураалгах шаардлагатай гэсэн томьёоллоор санал хураалт явуулъя.

Зарчмын зөрүүтэй санал явуулах нь зүйтэй гэж 90 хувь нь үзлээ.

Зарчмын зөрүүтэй саналын томьёоллоор санал хураалт явуулав. 


1.Төслийн 33 дугаар зүйлийн 33.1, 33.3 дахь хэсгийг нэгтгэн доор дурдсанаар өөрчлөн найруулах:


 “33.1.Монгол Улсын шүүх албан ёсоор нийтлэгдсэн Монгол Улсын олон улсын гэрээг холбогдох хуульд заасан журмын дагуу хэрэглэнэ.” гэсэн саналын томьёоллоор санал хураалт явуулъя.


90 хувийн саналаар дэмжигдлээ. 
 
2.Төслийн 1 дүгээр зүйлийн 1.1 дэх хэсгийн “хүчин төгөлдөр” гэсний өмнө “соёрхон батлах, батлах,” гэж нэмэх гэсэн саналын томьёоллоор санал хураалт явуулъя.


70 хувийн саналаар дэмжигдлээ. 
 
3.Төслийн 1 дүгээр зүйлийн 1.1 дэх хэсэг, Долдугаар бүлгийн гарчиг, 30 дугаар зүйл дэх “хэвлэн” гэснийг хасах гэсэн саналын томьёоллоор санал хураалт явуулъя.


90 хувийн саналаар дэмжигдлээ. 

4.Төслийн 24 дүгээр зүйлийн  24.1 дэх хэсгийг хасах гэсэн саналын томьёоллоор санал хураалт явуулъя.


80 хувийн саналаар дэмжигдлээ. 
5.Төслийн 33.2 дахь хэсгийн “олон улсын” гэсний өмнө “Монгол Улсын” гэж нэмэх гэсэн саналын томьёоллоор санал хураалт явуулъя.

90 хувийн саналаар дэмжигдлээ. 

6.Төслийн 30.7 дахь хэсгийн  “хэвлэн нийтэлж болно” гэдгийг “нийтэлнэ” гэж өөрчлөх гэсэн саналын томьёоллоор санал хураалт явуулъя.

Олон улсын гэрээг эмхэтгэл хэлбэрээр дараа жилийн 6 дугаар сарын 1-ний дотор хэвлэн нийтэлж болно гэснийг нийтэлнэ гэж заавал үүрэгжүүлж орж байна гэсэн үг.

Анхбаяр.

Ц.Анхбаяр: Хэвлэн нийтэлж болно гэхээр яг үүрэг авчхаад байгаа юм. Дээр үед болон одоо энэ сүүлийн жилүүдэд бараг хийгдээгүй Гадаад харилцааны яам тухайн жилд байгуулсан хоёр талт болон олон талт гэрээнүүдийг ач холбогдлоор нь ангилж байгаад үнэхээр ач холбогдол өндөртэй гэрээнүүдийг Гадаад яам өөрөө хэвлэн нийтлэх асуудал энэ. Түүнээс биш Засгийн газрын түвшинд баталсан мөн одоо Улсын Их Хурал соёрхон батлах гэрээ нь заавал хэвлэн нийтлэгдэх үүрэг нь дээд талынхаа 30 дугаар зүйлийнхээ дээрх заалтуудад бүгдээрээ байгаа юм. Тэгэхээр энэ бол заавал ч үгүй үүргийн шинжтэй биш, тэгээд дээрээс нь төсөв, мөнгөнөөс хамааралтай учраас, бусад гэрээнүүдийн хувьд соёрхон баталсан гэрээ нь хууль тогтоомжийн тухай хуулийнхаа дагуу хуультайгаа хамт Засгийн газрын түвшинд Засгийн газрын тогтоолоор баталсан гэрээ нь Засгийн газрынхаа тогтоолыг хэвлэн нийтлэн журмынхаа дагуу тогтоолынхоо ар талд нь хэвлэгдээд явчих юм. Заавал ч үгүй хэвлэгдэнэ. 

Энэ бол Гадаад яам ер нь бусад улсын Гадаад яаманд ч гэсэн энэ ач холбогдолтой өндөртэй гэрээнүүдээ ингээд хэвлэн нийтэлдэг ийм онцлог байгаа юм. Түүнийг л харгалзаж ингэж үүргийн бус шинжтэй томьёолсон юм.

Ж.Энхбаяр: Занданшатар гишүүн саналаа тайлбарлая. 

Г.Занданшатар: Энэ бол нэгдүгээрт, Гадаад хэргийн яамнаас анх оруулж ирсэн санал дээрээ хэвлэн нийтэлнэ гэж үүрэгжүүлж орж ирсэн. Хоёрдугаарт, хууль зүйн техникийн хувьд хугацаа заасан, ач холбогдлоор нь тодотгосон зүйлийг заавал үүрэгжүүлж заадаг, хууль зүйн техникийн хувьд тэгж хардаг. Өөрөөр хэлбэл Монгол Улсын нийт газар нутаг, хүн амд үйлчлэх өндөр ач холбогдолтой гэчхээд түүнийг нийтэлж болно гэхээр энэ чинь агуулгын хувьд зөрчилдөж байгаа.

Хоёрдугаарт, дараа жилийн 6 дугаар сарын 1-ний дотор гэж хугацаа заачхаад тэгээд түүний дотор хэвлэж болно гэж дахиад зааж байгаа юм. Тэгээд хугацаа заасан ач холбогдлоор нь эрэмбэлсэн заалтууд бол заавал үүрэгждэг, хууль зүйн техникийн хувьд. 

Гуравдугаарт нь, ингэж үүрэгжүүлж орсноороо Сангийн яам төсөвт энэ заасан заалтыг үндэслэж, төсөв мөнгө суулгах дараа дараагийн ажлаа явуулахад нь төсвийнх нь Гадаад яаманд өөрт нь бусад яаманд шаардлага тавих үндэслэл болж өгдөг.

Дөрөвдүгээрт нь, бусад яамдын түвшинд ч юм уу? Яам хоорондын байгуулагдсан гэрээ ч байдаг юм уу? Нийтэд үйлчлэх ийм гэрээнүүдийг шаардаж авахад энэ өөрсдөд нь үүрэгжүүлэх үндэслэл болж өгдөг. Зүгээр ингээд задгай орхичхоор нь манай хуулиудын гарч байгаа нэг асуудал нь хариуцлага үлдээхгүй болохоор ингээд саармагжсан заалттай болдог учраас хугацаа заасан, ач холбогдлоор эрэмбэлсэн ийм зүйлийг заавал үүрэгжүүлж орж байж,  төсөв мөнгө, бусад асуудлууд нь жигдэрч явна. Тийм учраас энэ бол бүр анх Сангийн яам, Засгийн газраас орж ирсэн саналаар нь “хэвлэн нийтэлнэ” гэж үүрэгжүүлж орох нь зүйтэй гэж бодож байна.

Ж.Энхбаяр: 4 номер, Мөнх-Оргил сайд.

Ц.Мөнх-Оргил: Баярлалаа. Занданшатар гишүүний саналыг хүлээж авъя.

Ж.Энхбаяр: Санал хураалт. 50 хувийн саналаар дэмжигдсэнгүй.

Олон улсын гэрээний тухай хуулийн шинэчилсэн найруулга болон хамт өргөн мэдүүлсэн холбогдох бусад хуулийн төсөл тусбүрээр нь санал хураалт явуулна.

1.Олон улсын гэрээний тухай хуулийн шинэчилсэн найруулгын төслийг Улсын Их Хурлын чуулганы нэгдсэн хуралдаанаар  хэлэлцүүлж батлуулахыг дэмжье гэсэн томьёоллоор санал хураалт явуулъя.

90 хувийн саналаар дэмжигдлээ. 

2.Монгол Улсын Засгийн газрын тухай хуулийн зарим хэсгийг хүчингүй болсонд тооцох тухай хуулийн төслийг Улсын Их Хурлын чуулганы нэгдсэн хуралдаанаар  хэлэлцүүлж батлуулахыг дэмжье гэсэн томьёоллоор санал хураалт явуулъя.

90 хувийн саналаар дэмжигдлээ. 

3.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанаар  хэлэлцүүлж батлуулахыг дэмжье гэсэн томьёоллоор санал хураалт явуулъя.

100 хувийн саналаар дэмжигдлээ. 

Байнгын хорооны танилцуулгыг Улсын Их Хурлын чуулганы нэгдсэн хуралдаанд Улсын Их Хурлын гишүүн Г.Тэмүүлэн танилцуулахаар тогтов.

Өнөөдрийн Байнгын хорооны хуралдаан хэлэлцэх асуудлаа амжилттай хэлэлцэж дууслаа.

Дууны бичлэгээс хуулбарласан:

ПРОТОКОЛЫН АЛБАНЫ

ШИНЖЭЭЧ 





Д.ЦЭНДСҮРЭН
